
Elkartasun Eskolak programak, 10 urte
Iruñea, 2019ko ekainaren 12a

Gaur, ekainak 12, asteazkenarekin, NUPn eginiko jardunaldi batekin eman diogu amaiera Elkartasun Eskolak programaren hamargarren edizioari. Aurten, 51 ikastetxetako eta adin guztietako 12.500 nafar ikaslek parte hartu dute, eta 488 irakaslek. Jarduera guztien atzean Koordinakundeko 12 GGKE izan dira: Alboan, OCSI, SED, UNRWA, FABRE fundazioa, Bakea eta Elkartasuna, Oxfam Intermon, ACPP, ONAY, IPES, Proclade Yanapay eta Madre Coraje. 

Aurtengoan, topaketaren inaugurazioan Iturrama BHIko ikasle-irakasleek parte hartu dute.

Baina, zer da Elkartasun Eskolak?

Elkartasun Eskolak Nafarroako irakasleei prestakuntza eta aholkularitza ematen dien programa bat da, Eraldaketa Sozialerako eta Herritartasun Globalerako Hezkuntzaren arloan, haiek ikasgeletan gai sozialak landu ahal izateko, ikasleek planetako desparekotasunez kontzientzia hartzeko helburuz, arreta kausa eta ondorioetan jarrita. 
2019an, honako gai hauek landu dira: migrazio-fluxuak, bake-prozesuak, gatazkarik gabeko teknologia, garapen iraunkorrerako helburuak (GIH), kontsumo arduratsua, giza eskubideak, etab.

10 urte betetzen ditugu

Baina hau ez da edizio arrunta izan, 10 urte betetzen diren edizioa izan baita. 10 urtez baterako lana egin eta gero, une aproposa da atzera begiratzeko, gure hasiera gogoratu eta eginiko lana balioesteko eta, horrela, aurrerantz egin ahal izateko, mundu aldakor honetan Hezkuntza Eraldatzaileak aurre egin beharreko erronkak ikuste aldera. 
Horregatik guztiagatik, honako hauek nabarmendu nahi ditugu: 
· Programa aitzindaria da Espainian, eta posible izan da Nafarroako GGKEen Koordinakundearen eta Nafarroako Gobernuko Hezkuntza Departamentuaren zein Eskubide Sozialen Departamentuaren baterako lanari esker, Felipe Rinaldi fundazioaren laguntza izateaz gain. 
· Datu batzuk: 
· Parte hartzen duten ikastetxeen kopurua gehituz joan izan da, eta 2009ko aurreneko 3 haietatik aurtengo 51etaraino igo da (askok berriz parte hartzen dute, eta zenbait hasieratik daude[footnoteRef:1]). [1:  Santa Teresa eskolak 10 urte daramatza Elkartasun Eskolak proiektuan, eta Buztintxuri HLHIk , Navarro Villoslada BHIk, Cuatro Vientos ikastetxe integratuak, Hijas de Jesús eskolak, Zizur BHIk, eta San Francisco Tudela eskolak badaramatzate 9 urte.] 

· Irakasleen kopuruari dagokionez, 2009an 12 izan ziren, eta aurten, 488raino igo da. 


· Eta lan horrek guztiak bide eman digu urtez urte gero eta nafar ikasle gehiagorengana iristeko, zuzenean 12.500 pertsona barne hartuta.


· Urte hauetan guztietan parte hartu duten 14 GGKEek egin dute posible lan hori guztia, haien inplikazio eta konpromisoari esker.
· Sariak ugari jaso izan ditu programak, honako hauek, besteak beste:
· Iberoamerikako Giza Eskubide Hezkuntzaren “Óscar Arnulfo Romero” saria (2017).
· “Onda Cero” Elkartasun Saria (2018). 
· Eta bigarren tokian dago AECIDen[footnoteRef:2] “Vicente Ferrer” sari gehien jaso duten Estatuko autonomia-erkidegoen artean; guztira, 12. [2:  AECID-Nazioarteko Lankidetzarako Espainiako Agentzia (www.aecid.org) ] 

· Programak, gainera, kanpainetan parte hartzen du, esaterako: Hezkuntzaren aldeko Munduko Astean (HAMA) edo Garapenaren 2015. urteko AECIDen Hezkuntza Eskubidearen aldeko kanpainan.
· Eta, azkenik, inspirazioa izan da beste autonomia-erkidego batzuetan, hala nola Zaragozan, Madrilen, Asturiasen, Toledon… Haietan guztietan, aholkularitza eman, eta esperientzia ezagutarazi dugu. 
· Aurkezpeneko bideoa, hemen.

Argibide gehiago eta elkarrizketak: Marian Pascual (NGGKEK-ko lantalde teknikoa), telefonoz - 948240674 - zein e-mailez - educacion@congdnavarra.org
Irakasleak
Nºprofesorado	
2009	2010	2011	2012	2013	2014	2015	2016	2017	2018	12	52	155	210	200	265	255	280	340	488	

Ikasleak

2009	2010	2011	2012	2013	2014	2015	2016	2017	2018	155	850	2500	3800	3700	5300	5200	8500	9700	12500	

Ikastetxe-kopurua
Nº Centros	
2009	2010	2011	2012	2013	2014	2015	2016	2017	2018	3	15	23	31	30	44	42	47	44	51	

